
Svi nasi spomenici (povodom podizanja
spomen-biste Josipu Brozu Titu u

Gracanici)

Uvodne napomene

Neposredno nakon izbora i postizbor-
nih slavlja, podizanje spomen-biste Josi-
pu Brozu Titu postalo je jedna od glavnih
tema u Gracanici. Rije¢ je o dogadaju koji,
zasigurno, ima znatno veéu tezinu i dale-
ko $iru dimenziju od obi¢nog obiljezava-
nja necijeg lika i djela, dogadaju koji je veé
izazvao polemike i podigao dosta prasine
u ovom gradu.

I sad $ta je sporno u svemu tome?

Prije odgovora na to pitanje, da se pod-
sjetimo: tokom vise od pola stolje¢a soci-
jalisticke vlasti, Gracanica nije imala nika-
kvo spomen-obiljezje, ¢ak ni ulicu nazvanu
po vodi antifasisticke borbe 1941.-1945. i
poslijeratnom dozivotnom predsjedniku i
autoritarnom vodi socijalisticke Jugoslavi-
je. Danas, blizu dva desetlje¢a od propasti
svega §to je Tito personificirao, u Gracanici
mu se podize spomen-obiljezje. Uz to, spo-
menik je lociran u centralnom gradskom
parku, dakle ne samo na javnoj povrsini,
nego i na sredi$njoj i najelitnijoj lokaciji

u ovome gradu. To se ve¢ ti¢e svih grada-
na Gracanice, a ne samo jednog udruzenja
koje je iniciralo i povelo tu aktivnost. Uz to,
treba imati u vidu da se spomen-bista Josi-
pu Brozu Titu podize prije nego $to je ovaj
grad izgradio spomenik Sehidima i palim
borcima odbrambeno-oslobodilackog rata
1992.-1995. godina, mada je najavljivano
da ¢e taj spomenik biti izgraden prije Tito-
ve biste. Slu¢ajnost ili ne, preko te ¢injenice
se ne moze lahko prijedi.

U trazenju odgovora na pitanje, $ta je
Zapravo tu sporno i koji je smisao Citavog
tog poduhvata, iznijet ¢emo kraéu histo-
riografsku ocjenu lika i djela Josipa Broza,
koja se zasniva na savremenim dostignuéi-
ma historijske nauke. Naglasavamo pono-
vo — historiografsku ocjenu, dakle stru¢nu,
profesionalnu, oslobodenu ideologije i
emocija.

Josip Broz Tito - kratka historiograf-
ska ocjena

Historijska uloga Josipa Broza Tita u
novijoj svjetskoj i regionalnoj historio-

grafiji dozivjela je kriticku revalorizaciju i
reinterpretaciju. Osloboden ideoloskog,
idealiziranog i emotivnog pristupa, Josip
Broz Tito se, kao ¢ovjek koji je vladao jed-
nom zemljom skoro Cetiri decenije opisuje
nepristrasno, na bazi objektivnih ¢injeni-
ca, sa svim svojim pozitivnim i negativnim
osobinama i djelima, te pozitivnim i nega-
tivnim posljedicama tog djela. Govoreéi o
tom, nesumnjivo, krupnom historijskom
liku, danas — u demokratskom i plurali-
stickom drus$tvu, nuzno je imati na umu
obje strane njegove li¢nosti, a ne samo onu
svijetlu — koja se manifestira u Titovim ne-
ospornim zaslugama, tekovinama, pozitiv-
nim principima i plemenitim ciljevima za
koje se zalagao. Ne smije se, dakle, smetnu-
ti s uma da takvo Titovo lice ima i naligje,
koje odrazava tvrdog i beskompromisnog
vlastodrica i diktatora, odgovornog ne
samo za gu$enja gradanskih sloboda i kr-
Senja ljudskih prava, naro¢ito u pojedinim
periodima svoje vladavine, nego i za smrt
jos$ uvijek neutvrdenog broja ljudi koji su,
kao stvarni ili potencijalni politicki pro-
tivnici bili Zrtve njegovog rezima.

Koje su to pozitivne strane Titove li¢-
nosti, njegove zasluge i tekovine?

Josip Broz Tito je bio voda antifasi-
stickog pokreta koji se borio za oslobo-
denje Jugoslavije, ali i za njezino ustavno
preuredenje na federalistickom principu.
Narodno-oslobodilacki pokret, na ¢elu sa
Josipom Brozom Titom, zagovarao je naci-
onalnu jednakopravnost, izrazenu u ¢uve-
noj sintagmi “bratstvo i jedinstvo”. U ratu,
Titova vojska je bila jedina vojna sila na
Balkanu koja ljude nije razdvajala niti ubi-
jala zbog nacionalne i vjerske pripadnosti.
Na ratnim razgovorima o federalnom ure-
denju Jugoslavije, Tito je uvazio argumen-
te bosansko-hercegovackih komunista da
se Bosni i Hercegovini prizna drzavnost

i da postane ravnopravna sa ostalim fede-
ralnim jedinicama u novom ustrojstvu Ju-
goslavije, $to je i usvojeno, na Drugom za-
sjedanju AVNO]-a, prije ravno 65 godina.
Priznanje drZavnosti Bosne i Hercegovine,
zemlje kojoj je u periodu izmedu dva svjet-
ska rata od strane gradanskih politickih
krugova negirana autohtonost i drzavnost,
predstavljalo je veliki historijski iskorak,
posebno za Bosnjake muslimane.

Kada je o Bo$njacima rije¢, treba spo-
menuti da su jo§ od kasnih tridesetih godi-
na, nakon $to je Tito dosao na ¢elo Komu-
nisticke partije, komunisti poceli uvazavati
posebnost bosansko-hercegovackih musli-
mana, koje gradanska politika u monar-
histi¢koj Jugoslaviji nije uopée priznavala
kao posebnu etni¢ku, a pogotovu nacio-
nalnu skupinu. Nakon sporazuma Cvet-
kovi¢-Macek i podjele Bosne i Hercegovi-
ne, komunisti, na ¢elu sa Josipom Brozom,
trazili su autonomiju za Bosnu i Hercego-
vinu, §to se ne samo slagalo sa op¢im ras-
polozenjem Bos$njaka — ideja autonomne
Bosne je, StaviSe, ‘temeljna ideja i sinonim
za bosnjalku nacionalnu ideologiju”, kako
to kaze akademik dr. Enver Redzié. Poslije
rata, doduse, komunisti su odustali od svo-
je dotadasnje politike vis-a-vis Bosnjaka,
okrenuvsi se ponovo pogubnim stavovima
o “opredjeljivanju”. Bila je to i velika ne-
pravda i kobna zabluda, jer se jedan narod,
njegova posebnost i kultura, duh i menta-
litet — ne moze tek tako negirati. Kasnih
Sezdesetih godina, kada zahtjevi za prizna-
vanje bosansko-hercegovackih muslimana
kao posebne nacionalne zajednice postaju
sve glasniji, Tito je li¢cnim uplivom otvorio
put rjeSenju tog pitanja. Bez obzira na sve
politicke igre oko tog neprikladnog imena
(»Muslimani) i kasnije posljedice njegove
upotrebe, to je ipak bio golemi korak na-
prijed, $to velikodrzavni ideolozi i $ovini-

sticki elementi u Savezu komunista Titu
nikad nisu oprostili.

Na vanjsko-polititkom planu, Tito je,
kao jedan od glavnih osnivaca i lidera Po-
kreta nesvrstanih snazno zagovarao ideju
nesvrstanosti, uobli¢enu kroz konkretnu
politi¢ku akeiju na svjetskoj politickoj po-
zornici. lako od promicanja i popularizira-
nja tog pokreta, u $to je Tito ulagao ogro-
mnu energiju i sredstva — njegova drzava
nije imala skoro nikakve materijalne kori-
sti, ta ideja je puno znacila za tadasnje ne-
razvijene zemlje i zemlje u razvoju. One su
time kao ¢lanice tog pokreta ipak mogle ra-
¢unati na neku pomo¢ (makar i skromnu),
koja nece biti uvjetovana svrstavanjem na
ovu ili onu stranu, odnosno upadanjem
u hladnoratovski Maelstrom velikih sila.
Medu tim zemljama, nije suvi$no napo-
menuti, znatan broj je i islamskih. S druge
strane, ta ideja je donijela svjetsku slavu i
popularnost Titu i tada$njoj Jugoslaviji

Prije toga, Tito je, sukobivsi se sa Sta-
liinom (1948.), Jugoslaviju izveo iz bloka
komunisti¢kih drzava, prvi narusivsi ko-
munisti¢ko jedinstvo, $to mu Zapad, na-
ravno, nikad nije zaboravio. Uévrstivsi se
na vlasti i odustavsi od staljinistickih me-
toda vladanja, pokusao je izgraditi nesto
$to je postalo poznato kao “socijalizam s
ljudskim licem”, a kasnije institucionalizo-
vano kao sistem dru$tvenog samoupravlja-
nja, udruzenog rada itd. Ustavom iz 1974.
godine izvrsio je dalju demokratizaciju i
decentralizaciju zemlje, koja je u pojedi-
nim segmentima imala odlike konfedera-
cije — $to mu velikosrpski Sovinisti nikad
nece oprostiti.

Obnova ratom razorene zemlje, ubr-
zan i forsirani privredni razvoj, industrija-
lizacija i urbanizacija, masovno prosvjeéi-
vanje i ulaganje u $kolstvo, zdravstvenu i
socijalnu zastitu — jo§ su neke od neospor-
nih Titovih zasluga. Uprkos totalitarnom

polititkom sistemu i povremenim perio-
dima teskih kriza (i politi¢kih i ekonom-
skih), Tito je barem u posljednjih desetak
godina svoje vlasti uspio obezbijediti so-
lidan Zivotni standard u odnosu na osta-
le socijalisticke zemlje, a o kulturi i na¢inu
zivota da se i ne govori. Od rock-bandova,
hippie-pokreta i novog vala, FKK komu-
na na Jadranu, do robnih kuéa kao simbo-
la potrosackog drustva — Jugoslavija je bila
preplavljena o¢itim simbolima onoga $to
se zove western way of life. lako se po pro-
duktivnosti i kupovnoj moéi stanovnis-
tva (stvarima po kojima se zapravo i mjeri
standard) nije mogla porediti sa razvije-
nim zemljama i demokratskim drustvima
Zapada, sistem socijalne i zdravstvene za-
stite u zadnjim godinama Titove vlasti i
sve do disolucije Jugoslavije bio je zaista
dobro ureden i vrlo je dobro funkcionirao.
Po standardu i licnim slobodama gradana
tadasnja Jugoslavija bila je ,Zapad® za soci-
jalisticke zemlje Isto¢nog bloka.

Tito je, osim toga, bio neosporno jed-
na od najmarkantnijih li¢nosti svog vreme-
na, uzivao je medunarodni ugled i popu-
larnost, te imao drZzanje, manire i nastup
istinskog svjetskog drzavnika.

Naravno, kako rekosmo, uprkos svim
pozitivnim stranama Titovog lika i dje-
la, njegovo lice ima i svoje nali¢je. Kao
prvo, on je bio voda jednog totalitarnog
polititkog sistema, ma koliko se taj sistem
razlikovao i bio ,,blazi“ u odnosu na one
iza ,gvozdene® zavjese. To je neosporna &i-
njenica, koja ima veliku tezinu u savreme-
nom demokratskom svijetu, gdje je svako
velicanje takvih sistema apsolutno nepri-
hvatljivo i nespojivo sa idejama na kojima
je zasnovana Europska unija. Ne treba na-
glasavati da je ulazak u to drustvo strateski
cilj nage zemlje.

Bez obzira na mnoga preuveli¢avanja

(iz politi¢kih razloga, posebno iz naciona-
listickih politi¢kih opcija), njemu se ipak
s razlogom direktno pripisuje komandna,
pravna i moralna odgovornost za neke od
najvecih ratnih zlo¢ina po¢injenih u zavrs-
nici Drugog svjetskog rata i neposredno
nakon njegovog svrsetka na tlu Jugoslavije,
zlo¢ina u kojima su, prema realnim procje-
nama, stradale desetine hiljada ljudi, ubi-
jenih bez suda i postenog sudskog proce-
sa. Broj onih koji su muceni, maltretirani i
hapseni jos je veéi. Na primjer, broj nesta-
lih Bo$njaka u zavrsnici Drugog svjetskog
rata (za koje se na podru¢ju Gracanice,
ustalio narodni izraz ,da su ostupili®) ni-
kada nije ni utvrden. U nekim svojim ma-
nifestacijama (uglavnom pojedina¢nim),
ti zlo¢ini se mogu svrstati u zlo¢ine pro-
tiv ¢ovjecnosti, a u slucaju jugoslavenskih
Volksdeutschera i etni¢kim ¢iéenjem.

Iako se moraju uvazavati i objektivne
historijske okolnosti, on se ipak ne moze
osloboditi odgovornosti za surove i repre-
sivne mjere kojima se njegov rezim obra-
¢unavao s ideoloskim i politickim nepri-
jateljima i neistomisljenicima — ne samo
stvarnim (koji jesu, Goli otok n.pr.), ve¢
i potencijalnim (koji mozda jesu ili bi to
mogli postati). Broj zatvaranih i na razne
nadine fizicki i psihicki mucenih i ubije-
nih jo$ nije kona¢no utvrden - strahovite
masovne grobnice, poput one u Teznu kod
Maribora (u kojoj je na povrsini od 70 m?
otkopano 1179 ljudskih skeleta), tek su se
pocele otvarati.

Jedna od epizoda iz Drugog svjetskog
rata se takoder uklapa u pri¢u o tamnoj
strani Titove li¢nosti. U Bosni, sve do ka-
snog proljeéa 1942., &etnici i partizani su
bili saveznici. Rezultat te saradnje i save-
zni$tva bili su zajednicki partizansko-cet-
nicki napadi na bo$njacka naselja i masov-
ni pokolji koji su se u njima desavali. To

je bilo sa znanjem i odobrenjem samoga
Tita. I kasnije, partizani su imali blago-
naklon stav prema ¢etnicima. Razoruzane
cetnike Tito je pustao ku¢ama kao “zave-
dene domoroce”, kako je to u svom dnev-
niku formulisao Vladimir Dedijjer. Neki
od najgorih zlo¢inaca primljeni su u par-
tizanske odrede, $tavi$e — povjerene su im
rukovodece funkcije. O tome je u svojim
sje¢anjima pisao Adil Zulfikarpasi¢. On se
li¢no pozalio Titu na ¢injenicu da su doju-
cerasnji ¢etnicki kolja¢i imenovani na od-
govorne funkcije u oslobodenoj Fodi, na
sto mu je Tito hladno odgovorio: “Izgle-
da$ mi umorno, idi se naspavaj”.

Kao $to je re¢eno, Tito se nakon 1945.
priklonio onim krugovima u Partiji koji
su negirali nacionalni
identitet i uopée po-
sebnost Bos$njaka, pa
je Bosnjacima uskra-
¢eno bilo kakvo naci-
onalno ime i morali su
se “opredijeliti” izme-
du Srba i Hrvata. (ovo
je djelomi¢no ispravio
kasnih 60-tih, ali ipak
su posljedice koje su na
Bosnjake tih 20-ak go-
dina “bez

ostavile

identiteta”
katastrofalne
posljedice i osjecaju se
jos i danas).

U prvim godinama
poslije Drugog svjet-
skog rata ugusio je opo-
ziciju, uspostavio dikta-
turu i poceo nametati
rigidnu privrednu po-
litikku po uzoru na Sta-
liinov Sovjetski savez
(¢ak i nakon polititkog

sukoba sa Staljinom,

1948.), koji se ogledao u forsiranoj indu-
strijalizaciji, kolektivizaciji sela, prisilnom
otkupu poljoprivrednih proizvoda - §to je
u nekim dijelovima Jugoslavije uzrokovalo
masovnu glad i selja¢ke bune (poput one u
Cazinu, ali i bune u Stuparima kod Klad-
nja i Grapskoj kod Doboja).

Tada dolazi i do gusenja vjerskih slobo-
da, obratuna s nepodobnim sveéenstvom
i vjerskim sluzbenicima, te posebno omla-
dinskim organizacijama koje su mogle po-
sluziti kao prepreka opcoj indoktrinaciji
omladine komunizmom. U pocetku su gu-
Senja vjerskih sloboda bila toliko o$tra da su
ljudi prisiljavani na kr$enje vjerskih propi-
sa, da su vjerski objekti zatvarani, pa i ruseni

(npr. u Sarajevu, jedna od najljepsih potku-

Spomen-kosturnica podignuta 121 poginulom borcu NOR-a u centralnom
parku u Gracanici (skulptorska kompozicija: Alfred Piltz)

Prijedlog memorijalnog kompleksa u centralnom gradskom parku u Gracanici: 1. Postojeci spomenik
borcima NOR-a, 2. Spomen-bista Josipu Brozu Titu, 3. Spomenik $ehidima (centralna skulptura i ploce sa
imenima), 4. PredloZeno mjesto za bistu Alije Izethegovica

polnih dzamija i najstarija od njih — Sken-
derija ili u Gracanici tri dzamije — Olovija,
Paga-zade i Potocka), nametnuta je zabrana
pokrivanja muslimankama itd. Kasnije, na-
kon popustanja stege totalitarizma, vjera je
naprosto pod krinkom proklamiranih vjer-
skih sloboda marginalizirana — tako $to jav-
no deklarirani vjernici osim rijetkih izuze-
taka nisu mogli dospjeti ni na jedan bitniji
polozaj.

U suceljavanju pozitivnih i negativnih
»ucinaka“ jedne velike historijske li¢nosti,
kakav je nesumnjivo bio Josip Broz, jedni
jos uvijek preuvelicavaju svijetle, a dugi sive
ili tamne stranice te bogate i burne biogra-
fije. Zavisno od ugla gledanja, generacijske
pripadnosti, individualne sposobnosti pro-
nicanja i objektivnog odmjeravanja historij-
skih ¢injenica, Tito i Titovo djelo se danas
manje vi$e retusira crno-bijelom tehnikom.
Koji su tonovi preovladujudi? To je pitanje

koje ¢e jos dugo ostati otvoreno i samo po
sebi prevazilazi okvire ove teme. Mozda su
u oravu ibu koji tvrde da je to sudbina svih
velikana historije.

Da li je Titova spomen-bista u Graca-
nici — povijesni anahronizam?

Kao §to je re¢eno u uvodu, Gracanicau
vrijeme socijalisticke Jugoslavije nije imala
¢ak ni Titovu ulicu, akamoli spomenik. O
razlozima zasto je bilo tako, ne bi trebalo
ovdje nagadati. Ali samo po sebi, namece
se pitanje, opravdanosti i svrhe (da ne go-
vorimo o ciljevima) podizanja takvog spo-
menika danas, duboko u postkomunisti¢-
kom dobu, dobu koje se vi$e ne moze ¢ak
smatrati ni tranzicijskim. Dizati spomenik
Titu danas, kada na Zivotu nije niti jed-
na od tekovina na kojima je pocivao nje-
gov rezim, uistinu predstavlja svojevrsni
anahronizam. Ideologija i politi¢ki sistem

komunizma je potpuno krahirao — danas
egzistira tek u pet zemalja svijeta (Kina,
Kuba, Sjeverna Koreja, Vijetnam i Laos),
socijalisticko drustveno uredenje takoder.
Titova drzava se raspala u krvavom ratu,
koji je najbolje pokazao da je i ideologija
“bratstva i jedinstva’, ma koliko se mno-
gim generacijama ¢inila prihvatljivom,
ipak bila samo jedna velika zabluda. Jos je-
dan dokaz tome je ¢injenica da je Titova
armija, iznikla iz partizanske antifasisticke
vojske, na kraju postala orude velikosrpske
politike i agresor na medunarodno prizna-
te drzave. I dalje da ne nabrajamo.

Zato imaju smisla pitanja—koja je uopée
svrha tog spomenika (kao, uostalom, i sli¢-
nih spomenika u drugim gradovima Bosne
i Hercegovine)? Jedan od odgovora moze
biti da je to manifestacija jednog svojev-
snog fenomena, neki ga zovu titomanijom,
koji je najizrazeniji kod Bo$njaka, $to je vje-
rovatno posljedica nedovoljne nacionalne
osvijestenosti. U biti, Tito se tu pojavljuje
kao simbol jednog vremena u kome se na-
vodno Zivjelo bolje, sigurnost bila ve¢a itd.,
itd. Radi se, dakle, o svojevrsnom uzmica-
nju u proslost uslijed nesposobnosti suoca-
vanja sa izazovima i problemima tranzicij-
skog i post-tranzicijskog doba.

Sto se tice Gratanice, opravdano je po-
sumnjati da nije samo to u pitanju. Da je
samo to — ne bi zapravo ni bilo ni$ta spor-
no. Ljudi koji sa emocijama i nostalgijom
Titaidealiziraju i veli¢aju, gotovo kao neko
bozanstvo, imaju pravo na jedan centralni
simbol oko kojeg ¢e se okupljati i obiljeza-
vati prigodne datume (4. maj, 25. maj, 27.
juli, itd.). Opravdano je, dakle, da Titovi
Stovatelji ili grubo re¢eno - sljedbenici ti-
toistickog kulta, u demokratskom drustvu
imaju mjesto za svoj “idol” oko kojeg ¢e se
okupljati, kao $to se pripadnici vjerskih za-
jednica okupljaju u hramovima i bogomo-

ljama. Medutim, u slu¢aju Grac¢anice — oni
su to svoje pravo manje-viSe zloupotrijebi-
li, prisvojivsi i zauzevsi javnu povr$inu u
gradu, koja pripada svima. I to ne bilo ka-
kvu, nego onu najelitniju.

Lokacija spomen-biste Josipu Brozu
Titu - Sta je sporno?

Svaki spomenik, $to i sama rije¢ kaze,
ima prvenstveno memorijalnu ulogu — on
sluzi da obiljezava sje¢anje na neki znaca-
jan dogadaj ili neku znamenitu li¢nost.
Medutim, pojedini spomenici imaju i
puno $iru ulogu - to je, naime, politicko-
simboli¢ka uloga, da je tako ozna¢imo. Ta-
kvi spomenici ne sluze samo da obiljezava-
ju, recimo neku li¢nost, nego i da slave ono
Sto ta li¢nost personificira. Takvi spome-
nici su obi¢no podignuti na centralnim i
najprometnijim mjestima, gradskim trgo-
vima, glavnim ulicama, skverovima itd.

Jedan od primjera jeste i spomen-ko-
sturnica borcima NOR-a u Gracanici, u
gradskom parku, podignuta prije vise od
pola stoljeéa. Taj spomenik nije samo pod-
sje¢ao na poginule borce i NOR, on je u
vrijeme socijalistitke Jugoslavije, istovre-
meno bio i politi¢ki simbol, odnosno sim-
bol rezima, politickog sistema i drustve-
nog uredenja, izgradenog na temeljima
NOR-a. Danas, medutim, spomenik viSe
nema takvu ulogu - propas¢u Jugoslavi-
je i svrSetkom jedne historijske epohe, taj
spomenik ostaje tek materijalno svjedo-
¢anstvo jednog vremena. Isto bi bilo da
je u periodu socijalizma bila podignuta
spomen-bista Titu na mjestu gdje se dize
— danas, ta bista ne bi imala nikakvu dru-
gu ulogu osim $to bi bila spomenik jedne
protekle epohe.

Medutim, dizanje takvog spomen-obi-
liezja danas, pogotovo na takvoj lokaci-
ji, poprima naglaSenu politicku dimenzi-

ju, dodatno poja¢anu ¢injenicom da je taj
spomenik podignut prije spomenika Se-
hidima, iako te dvije stvari, realno, jedna
s drugom nemaju veze. Da je UABNOR
podigao spomenik na nekoj drugoj, “dis-
kretnijoj” lokaciji, ta bi politicka dimen-
zija bila znatno ublazena. No, u central-
nom gradskom parku, kao najprestiznijoj
i najpozeljnijoj lokaciji u gradu, spomenik
Titu Ce stajati, ne kao spomenik, nego kao
politi¢ki simbol. Ta¢nije, simbol nadmo-
¢i jedne ideologije i sistema koji je davno
propao, ali koji o¢igledno jo$ uvijek Zivi
u glavama mnogih ljudi. Objektivno, to
neée biti od koristi ni Titu (kao historij-
skoj li¢nosti), a ni onima koji zagovaraju

podizanje takvog spomenika. Naprotiv, to
moze biti izazov i provokacija za sve one
koji su suprotnih misljenja ili nazora. No,
to su sve benigne stvari u odnosu na vrlo
problemati¢ne (paistetne) poruke koje taj
spomenik $alje.

Koje su to poruke?

Zamislimo jednog prosje¢nog Euro-
pljanina koji dode u Gradanicu i proseta
¢arSijom. Naravno, Titovu bistu ¢e odmah
uoditi. I $ta ¢e ona za njega predstavljati?
Ostatak komunizma? Ne, nikako, jer je
spomenik podignut skoro dvadeset godi-
na nakon sloma komunizma. Kao takav,
on moze predstavljati isklju¢ivo simbol
neokomunizma, te nostalgije i zala Gra-

¢anlija za komunisti¢kim
rezimom i socijalistickim
druStvenim  uredenjem,
koje je, kao $to rekosmo,
davno prevazideno i pro-
palo. U simboli¢koj ravni.
predstavljat ¢e jednu po-
gresnu teznju Gradanice,
usmjerenu  suprotno od
euroatlantskih integracija.
Stoga, realno, moze biti
korak unazad na izgradi-
vanju europskog imidza
Gracanice.

Aktualna  opéinska
vlast se ponosi priznanji-
ma poput “najevropskije
op¢ine” i sli¢no. Bez ob-
zira $to takva priznanja
dolaze iz kruga nevladi-
nih organizacija i pokre-
ta, ona pokazuju usmje-
renje op¢ine ka Europi i
europskim integracijama,
$to je uistinu za svaku po-
hvalu - pogotovu kada se
tome pridodaju i konkret-

ne stvari, poput uspostavljanja kontakata i
saradnje sa pojedinim europskim gradovi-
ma od Svedske do Italije. Medutim, Euro-
pa ne priznaje i ne poznaje slavljenje biv-
$ih voda totalitarnih rezima (neovisno da
li je faisticki ili komunisti¢ki) i tu nema
nikakvog opravdanja. Iz savremene europ-
ske perspektive, istinski demokrata moze
biti samo onaj ¢ovjek koji je istovremeno
i antifadist i antikomunist (kako to u su-
sjednoj Hrvatskoj stalno ponavlja ¢uveni
povjesnicar dr. Ivo Banac, sadasnji pred-
sjednik Hrvatskog Helsinskog odbora).

S druge strane, obiljezavanje uspomene
na Josipa Broza Tita, uz odredene rezerve
(s obzirom na takozvano Titovo nali¢je)
samo po sebi nije uopée sporno, ali ono
$to se u Gracanici uradilo nije obiljezava-
nje uspomene, nego slavljenje Tita kao po-
litickog simbola, te implicitno — njegove
ideologije, rezima, politi¢kog sistema, dru-
gim rijecima, svega onoga §to je u potpunoj
suprotnosti sa europskim demokratskim
nacelima i vrijednostima (koje, volens-no-
lens, moramo prihvatiti na nafem putu u
curoatlanske integracije) i svega onoga $to
su klju¢ne europske institucije i organiza-
cije jasno i nedvosmisleno osudile.

Podsje¢amo, Parlamentarna skupstina
Vije¢a Europe, najstarija europskc insti-
tucije, po¢etkom 2006. godine je donijela
Rezoluciju 1481. — o potrebi za meduna-
rodnom osudom zlo¢ina totalitarnih ko-
munistic¢kih rezima. U toj rezoluciji, isti¢e
se, izmedu ostalog, da totalitarne komuni-
sti¢ke rezime bez izuzetka (kako to stoji u
tacki 2 spomenute rezolucije) karakterizi-
raju teska kr$enja ljudskih prava i zlodini.
Podsje¢am i na tacke 12. i 13. spomenute
rezolucije: naime, Skupstina Vije¢a Euro-
pe odlu¢no osuduje teska kr$enja ljudskih
prava, po¢injena od strane totalitarnih ko-
munistickih rezima, te izrazava suosjec¢a-

nje, razumijevanje i priznanje za zrtve tih
zlo¢ina. Ona takoder poziva sve komuni-
sticke i post-komunisticke stranke u drza-
vama ¢lanicama, koje to jo§ nisu udinile,
da ponovno ocijene historiju komunizma
i svoju vlastitu proslost, da se jasno distan-
ciraju od zlo¢ina totalitarnih komunisti¢-
kih rezima, te da ih potpuno jasno osude.
Naravno, mnogi ¢e ovo odbiti i da prodita-
ju. Koga, uostalom, briga za nekakve rezo-
lucije nekakve skupstine nekakvog Vijeca
Europe. Ta mi nemamo nikakvog obzira
ni prema institucijama i predstavni¢kim
tijelima gradana u vlastitoj drzavi.
Inicijator postavljanja spomen-biste
Josipu Brozu Titu, UABNOR, u febru-
aru ove godine dobio je odobrenje za iz-
gradnju od Op¢inske sluzbe za prostorno
uredenje, geodetske i imovinsko-pravne
poslove. Cijela stvar je zavr$ena bez javne
rasprave, dakle jednostrano. Da ne bude
zabune — sve je obavljeno u okvirima za-
kona. Ali s obzirom da se radi o javnoj po-
vr$ini — i to ne bilo kakvoj, nego prostoru
glavnog gradskog parka, najelitnijoj loka-
ciji u gradu — u ovom slucaju nije nika-
ko smjela da izostane $ira javna rasprava,
u prvom redu u okviru Mjesne zajednice
Gracanica, pa i na Op¢inskom vije¢u kao
predstavnickom tijelu gradana. Nazalost,
izostala je. O spomeniku se, navodno, tek
ponesto progovorilo na sjednici Odbo-
ra za obiljezavanje znacajnih datuma, do-
gadaja i li¢cnosti. Medutim, taj odbor, kao
radno tijelo Op¢inskog vijeca, po zakonu
nema pravo donositi bilo kakve odluke,
jedino moze iznijeti misljenje i zakljucak,
ali opet — pred Op¢insko vije¢e. Izabrani
predstavnici gradana u Opéinskom vijecu
Gracanica se, medutim, nisu imali prilike
izjasniti o ovome pitanju. Tako je javna lo-
kacija, koja pripada svim gradanima, dodi-
jeljena jednom udruzenju da bi na njoj bio

postavljen spomenik sa izrazenom politi¢-
kom dimenzijom.

Ali nije samo u tome problem. Ovo za-
pravo predstavlja jedan opasan presedan.
Jednostavno, otvara put inicijativama da
se u centralnom gradskom parku postav-
ljaju neke druge spomen-biste i obiljezja,
ko zna kojim i kakvim li¢nostima i ko zna
s kakvom politickom reputacijom. Po lo-
gici — kad mogu oni, mozemo i mi. Kakvu
bi odluku tada donijela nadlezna opéinska
sluzba? Ako bi bila pozitivna — zar to ne
bi bio svojevrstan apsurd? Ako bi bila ne-
gativna — zar to ne bi bila diskriminacija
jednog dijela gradana, jer ispalo bi da ta
sluzba izdaje odobrenja samo za one spo-
menike kojima je “aminovala” vladajuca
politi¢ka partija na opéini.

Primjer Tuzle ili kako bi to trebalo
raditi

Tuzla je u bosansko-hercegovackim
okvirima specifi¢na sredina. To je grad sa
bogatom antifasistickom tradicijom, grad
u kojem ljevi¢ari imaju tradicionalno jako
uporiste, grad kojeg cesto nazivaju “crve-
nim”. Pa ipak, Tuzlacima se ne moze za-
mjeriti sve ovo $to smo prethodno naveli
za Gradanicu. U Tuzli je takoder podignu-
taspomen-bista Josipu Brozu Tituiu godi-
nama nakon raspada Jugoslavije. Ali, prije
izgradnje spomenika Titu, Tuzla je zaista
mnogo uradila na obiljeZavanju perioda
1992.-1995. Sto se tice Josipa Broza Tita,
njegova spomen-bista podignuta je prije
nekoliko godina, na inicijativu Bosanske
stranke. Da su kojim slucajem pokretaci
te inicijative, ali i oni koji su o njoj odludi-
vali i koji su je realizirali razmisljali onako
kako su to Gracanlije uradile, ta bista bi se
danas nalazila ili ispred Car§ijske dzamije,
ili negdje na Korzou. Nikome, $tavise, nije
na pamet palo ni da je postavi, recimo, na

Solni trg, u centralni gradski park ili park
na mjestu nekadas$nje Zeljeznicke stanice
(preko puta sjediSta SDP-a), gdje se ina-
¢e ve¢ nalazi jedan od spomenika borcima
ARBiH. Spomen-bista Titu u Tuzli nije
locirana ni na jednoj lokaciji gdje bi mogla
da “bode 0&i”, odnosno gdje bi mogla da
ima politicku dimenziju i politicko-sim-
boli¢ku ulogu.

Umjesto toga, Tuzlaci su spomen-bi-
stu Titu postavili u ve¢ postoje¢i memo-
rijalni kompleks boraca NOR-a u okviru
Sireg spomen-kompleksa na Slanoj Banji.
Titova bista je smjestena neposredno is-
pod partizanskog spomen-groblja, u naj-
liep$em moguéem ambijentu — na rubu
Sume, s pogledom na grad. Spomenik Titu
je okruzen bistama narodnih heroja, veza-
nim na ovaj ili onaj nac¢in za Tuzlu. Tito
u sredini, okruzen narodnim herojima,
sa grobovima partizana iza sebe, okrenut
licem prema gradu — ¢itav taj spomeni¢-
ki ansambl je nevjerovatno lijepo postav-
ljen, ureden i koncipiran, tako da to Tuzli
mogu pozavidjeti i europski gradovi. Na
taj nadin, dolazi do punog izrazaja memo-
rijalna uloga tog spomenika, a samo mje-
sto, u miru i tiini, na odreden nacin pro-
zeto sjetom, idealno je da podsjeti ¢ovjeka
na minula vremena Titove vladavine i za
one koji ih se sje¢aju s nostalgijom i za one
koji taj period poznaju preko historijskog
Stiva.

Kako to da su Tuzlaci, za razliku od nas
u Gracanici, obiljezili sje¢anje na Tita na
taj nacin — s mjerom i krajnje ukusno, do-
stojanstveno, gospodski? Naravno, kada
posmatramo Tuzlu i nadin na koji su oni
znali “poredati stvari” kako treba, od spo-
menika $ehidima i poginulim borcima
ARBiH do spomen-biste Titu, otito je
glavni faktor, ipak kompetentnost ljudi
“koji se pitaju” u Tuzli. U Gradanici, na-

zalost, nauku i struku uglavnom niko nista
ne pita.

Postoji li nacin da se tu nesto popravi?

Bez obzira na nedije, mozda, drugadi-
je namjere, podizanje spomen-biste Josi-
pu Brozu Titu na najprestiznijoj lokaciji
u gradu ima snaznu politicku dimenziju
i, objektivno, uvijek ¢e ,emitovati® vise
politike (rekli smo ve¢, historijski, davno
pregazene), nego ,¢iste memorije“ na onu
svijetlu stranu Titovog lika i djela. Drugi
problem je pitanje spomenika $chidima
i poginulim borcima ARBiH - koji, ne
samo da jo§ nije sagraden, nego je za nje-
ga predvidena druga, zasto ne redi, sasvim
sporedna lokacija. Mada objektivno nema
mjesta za bilo kakva poredenja, po nekima
ispada da Tito u Gracanici ima vecu vrijed-
nost od $ehida i odbrambeno-oslobodilaé-
kog rata 1992.-1995. Nije li to prostor za
ruzno politiziranje i bespotrebne podjele
u gradu tamo gdje ih ne smije biti.

Na kraju, postavlja se pitanje, moze li
se ovo nekako ispraviti ili popraviti? Po
nama, postoji samo jedno rjesenje: spo-
menik $ehidima takoder treba locirati u
centralni gradski park, ukomponirati sa
postoje¢im spomenikom borcima NOR-a
i spomen-bistom Josipu Brozu Titu u je-
dinstvenu spomenicku ¢jelinu. Sta bi se
time dobilo?

Kao prvo, spomenik $ehidima nalazio
bi se na najpogodnijoj mogucoj lokaci-
ji - u samom i najstrozijem centru grada.
Drugo, spomenik $chidima i poginulim
borcima ARBiH sa spomenikom palim
borcima NOR-a u okviru jedinstvenog
spomen-kompleksa na najbolji bi nacin
isticao kontinuitet antifasisti¢ke borbe na
ovim prostorima, 1941.-1945. i 1992.—
1995. Na centralnom spomen-obiljezju
Sechidima, pored imena poginulih boraca

ARBIiH, trebalo bi urezati i imena ubije-
nih civila, s obzirom da se spomen-obi-
liezje civilnim Zrtvama rata nalazi daleko
od grada, te ga vjerovatno nije nikada po-
sjetilo 90% Gracanlija. U okviru tako za-
miSljenog spomen-kompleksa, trebalo bi
predvidjeti mjesto i za spomen-bistu Alije
Izetbegovica, prvog predsjednika Bosne i
Hercegovine i ratnog komandanta Armi-
je R BiH, koja bi se mogla naknadno po-
di¢i (povodom 10-godis$njice smrti ili sL.).
Na taj nacin, imali bismo memorijalni
kompleks sa spomenicima palim borcima
NOR-a i $ehidima odbrambeno-oslobo-
dila¢kog rata, kao i spomen-biste dvojice
ljudi koji, svaki za sebe, predstavljaju per-
sonifikaciju antifadisticke borbe - Tito
1941.-1945. i Izetbegovi¢ 1992.-1995.
Time bi i spomenik Josipu Brozu Titu iz-
gubio onu politicku dimenziju o kojoj je
ve¢ bilo rije¢i. Napominjemo da je u Do-
borovcima spomen-obiljezje $ehidima po-
dignuto uz postojeci spomenik borcima
NOR-a (spomenik ¢uvenoj bici na Monju
izmedu partizana i Nijemaca, 8. 8. 1944.) i
da je ¢itav ambijent ureden kao jedinstve-
na spomenicka cjelina. Centralni gradski
park u Gracanici sasvim je dovoljno pro-
stran da se u njega smjesti centralno spo-
men-obiljezje $chidima, te smatramo da
jeu prvobitnim raspravama o mjestu tog
spomenika lokacija gradskog parka sasvim
olahko i neopravdano odbadena argumen-
tacijom da je tu i spomen-grobnica, da bi
bi radi toga bilo tehni¢kih poteskoca i sl..
Povezivanjem spomenika borcima za-
dnjeg rata sa spomenikom borcima NOR-
a bio bi, kako rekosmo, istaknut kontinui-
tet antifasisticke borbe 1992.-1995. To je
izuzetno vazno—jer kada na$ narod bude
partizane posmatrao u istom kontekstu
kao Armiju RBiH, bi¢e unaprijed elimini-
rana i svaka mogu¢nost budenja simpati-

TEME - GRACANICKI GLASNIK 26

41



42

Svi nasi spomenici (povodom podizanja spomen-biste Josipu Brozu Titu u Gracanici)

ja prema fa$izmu i nece biti mjesta rigid-
nom antikomunizmu. Osim toga, bile bi
prevladane i bolne uspomene na Drugi
svjetski rat, u kojem su nasi domadi ljudi,
stjecajem historijskih okolnosti, Zivote gu-
bili na razli¢itim stranama. Mnogi od onih
Gracanlija, ¢iji su ¢lanovi porodice pali od
partizanske ruke i danas zaziru od partiza-
na, ali i svih tradicija Narodnooslobodi-
la¢ke borbe, $to je pojava protiv koje se tre-
ba boriti, afirmi$uéi antifasisticku sustinu
partizana i NOR-a. Na drugoj strani i da-
nas, u kontekstu dnevno-politickih borbi,
postoji nezanemarljiv broj ljudi koji nepri-
jateljski gledaju na lik i djelo prvog pred-
sjednika Bosne i Hercegovine i vrthovnog
komandanta Armije RBiH, Alije Izetbe-
govic¢a. Takva gledanja bi se realizacijom
ove ideje takoder otklonila.

Spajanjem spomenika borcima NOR-
aispomen-biste Josipu Brozu Titu, sa cen-
tralnim spomen-obiljezjem $chidima i po-
ginulim borcima, te pripremom prostora
za podizanje spomenika Aliji Izetbegovi¢u
(vidi priloZeni sliku), ne samo da bi se na
najbolji nadin iskazao kontinuitet antifasi-
sticke borbe 1941.-1945. i 1992.-1995.,
nego i trajno opredjeljenje Gracanlija na
tradicijama antifadizma i borbe za drzav-
nost Bosne i Hercegovine. Na ovaj nacin
bi se, pored toga, u¢vrstilo jedinstvo svih
nasih ljudi, koji su danas, pod utjecajima
dnevno-politickih prepucavanja i sami po-
dijeljeni u dva tabora, uslovno “Titov” i
“Alijin”. Protiv ovakvih vjestackih podjela,
koje u kona¢nici mogu da budu pogubne,
treba se boriti svim silama. I Tito i Alija
su personifikacije dviju plemenitih, oslo-
bodila¢kih i antifasistickih borbi koje su
vodene u razli¢itim vremenima i razli¢itim
historijskim okolnostima. Isticanje konti-
nuiteta i zajednic¢kih principa jedne i dru-

GRACANICKI GLASNIK 26 « TEME

ge borbe — za $to bi gore izlozeni prijedlog
uredenja jedinstvenog spomen-komplek-
sa, u centralnom gradskom parku u Gra-
¢anici, bio najbolje i najpogodnije rjeSenje
— znadilo bi, istovremeno, i u¢vr§éivanje
jedinstva naseg naroda.

Umjesto zakljucka

Ovoj tematici pri§li SmMo s namjerom
da potpuno objektiviziramo pitanje Tito-
ve biste u Gracanici, koja je otkrivena za
Dan drzavnosti Bosne i Hercegovine, 25.
11. 2008. Prisli smo problematici bez ika-
kvih predrasuda koje i danas ,proizvodi®
kult Josipa Broza Tita i halabuke takozva-
nih antititoista ili oportunizma prema no-
siocima politi¢kih ciljeva jednih i drugih.
Ovo su stru¢na i iskustvena saznanja obo-
jice autora, jedan pogled na to, po svemu,
interesantno historijsko razdoblje. U prin-
cipu, ne prihvatamo da se politizira sa veli-
kim historijskim li¢nostima, kao $to se ¢ini
sa Titom i ovom bistom, kao §to ne prihva-
tamo da se politizira sa Alijinom ulicom,
Sehidskim spomenikom itd. Iznosedi svo-
je vlastite poglede na ovo pitanje, autori
su nastojali zbjeci opasnost da i sami ne
»ulete“ u politiku na isti na¢in i po istom
obrascu po kojem su to uéinili ,gracanic-
ki titoisti (bez pezorativnog znalenja),
koji ovom akcijom (bistom) proizvode ek-
skluzivnog emitera davno prevazidenih, u
ovom vremenu ve¢ anahronih politi¢kih
poruka, na jednoj i potencijalnog protiv-
nika tih istih politickih poruka (ideja) na
drugoj strani (koji takode predstavlja svo-
jevrstan anahronizam, historijski i poli-
ticki). Sve u svemu, nepotrebno trosenje
energije oko, uistinu, nepotrebnog spo-
men-obiljezja u Gracanici. Ponudeno rje-
Senje, samo je jedan od mogudih na¢ina da
se nesto, u tom smislu popravi.



